
1.Cinayət işləri üzrə təhqiqatın aparılma qaydası
Cinayət-prosessual qanunvericiliyə müvafiq olaraq, təhqiqat cinayət işlərinin istintaqının ilk mərhələsidir. Təhqiqat ibtidai istintaqın qarşısında duran vəzifələrin müvəffəqiyyətlə yerinə yetirilməsi naminə onu cinayətin təzə izləri üzrə toplanmış, araşdınimış və qeyd olunmuş ilk materiallarla təmin edir. Eyni zamanda, təhqiqat orqanlan üzərinə, törədilmiş və ya hazırlanan cinayətlərin əlamətlərini və həmin cinayətləri törətmiş şəxsləri tapmaq naminə tələb olunan əməliyyat-axtarış tədbirləri görməklə yanaşı, cinayətlərin qarşısını almaq və kökünü kəsmək məqsədi ilə zəruri olan tədbirləri görmək vəzifələri də düşür. Bütün bunları nəzərə alaraq qeyd etmək lazımdır ki, təhqiqat cinayətin izlərini müəyyən etmək, törədilmiş və ya hazırlanan cinayətlərin açılması və cinayətkarın aşkar edilməsi üçün təxirəsalınmaz əməliyyat-axtarış tədbirləri aparmaq məqsədi ilə cinayət-prosessual qanunla müəyyən edilmiş orqanlar və ya vəzifəli şəxslər tərəfindən həyata keçirilən fəaliyyətdir. Cinayət-Prosessual Məcəllənin 214-cü maddəsinin mahiyyətindən aydın olur ki, təhqiqat ibtidai araşdırmanın növü kimi aşağıdakı şəkildə apanlır: a)ibtidai istintaqı məcburi olan cinayət işləri üzrə təxirəsalınmaz istintaq hərəkətlərinin icraatı; b) böyük ictimai təhlükə törətməyən bəzi aşkar cinayətlər üzrə məhkəməyədək sadələşdirilmiş icraat. Burdan belə bir nəticəyə gəlmək olar ki, ibtidai istintaq geniş mənada iki formada - ibtidai istintaq və təhqiqat formasında aparılır. İbtidai istintaqın apanlmasını nizamlayan cinayət-prosessual qanunvericiliyin normaları, kiçik istisnalarla,demək olar ki, eynilə təhqiqatın gedişatını da nizamlayır. 
Mirağa Cəfərquliyevin fikirlərinə görə,ibtidai istintaq dar mənada təhqiqat, amma geniş mənada həm təhqiqat, həm də istintaq formasında aparılır. Ancaq onu da bilmək lazımdır ki, təhqiqat müstəqil şəkildə çox az miqdarda cinayət işlərində ibtidai istintaqın əvəzində aparılır. Belə olduğu hallarda təhqiqat materialları üzrə tərtib edilmiş yekun protokol ibtidai araşdırmaya prosessual rəhbərliyi həyata keçirən prokurorun tərəfindən təsdiq edildikdən sonra mahiyyət üzrə baxılmaq üçün toplanmış materiallarla bir yerdə məhkəməyə göndərilir. Bütün bunlarla yanaşı, cinayət işinin istintaqı təhqiqat aparılmadan, birbaşa əvvəldən axıra qədər, ancaq ibtidai istintaq formasında apanla bilər və bu cinayət-prosessual qanunvericiliyə tam uyğun şəkildə həyata keçirilmiş kimi sayılır. Cinayət-prosessual qanunvericiliyin təhlili və analizi əsasında demək olar ki, cinayət mühakimə icraatında təhqiqatla ibtidai istintaq arasında elə bir prinsipial fərq yoxdur. Bu ondan irəli gəlir ki, ibtidai istintaq kimi təhqiqat da cinayət prosesinin ümumi prinsiplərinə və tələblərinə əsaslanan, qarşıda duran eyni vəzifələrin həyata keçirilməsinə həsr olunmuş prosessual fəaliyyətdir. Çünki hər iki fəaliyyət zamanı əldə edilən məlumatlar son nəticədə məhkəmə sübutlan kimi qiymətləndirilir. Bununla belə, nə qədər ibtidai istintaqla təhqiqat qarşısında duran vəzifələrin eyni olmasını sübuta yetirməyə çalışsaq da, amma onların arasında bir sıra fərqlərin də olmasını inkar edə bilmərik. Onların arasında mövcud olan fərqlərin şərhinə hüquq ədəbiyyatında da geniş rast gəlmək olur. Məsələn, bu fərqlərdən prof. C.H. Mövsümovun əsərlərində geniş söhbət apanlir (56. s.21-22; 55.s. 141-142; 83. s.27-32; 109. s.31-34). Bütün bu mülahizələri araşdıraraq təhqiqatla ibtidai istintaqı fərqləndirən əlamətləri aşağıdakı fonnada göstərmək olar: a) ibtidai istintaq qanunla qabaqcadan müəyyən edilmiş vəzifəli şəxs olan müstəntiq tərəfindən aparılır. İstintaq aparmaq, cinayətin törədilməsinə kömək edən şəraiti və səbəbi müəyyən etmək müstəntiqin əsas və yeganə vəzifəsini təşkil edir. Amma təhqiqatın aparılması buna səlahiyyəti olan inzibati orqanın və vəzifəli şəxsin malik olduğu funksiyanın həyata keçirilməsində yeganə hal deyil, yalnız onun bir formasını əhatə edir; b) ibtidai istintaq orqanı qarşısında duran vəzifələri həyata keçirərkən prosessual fəaliyy^ətlə məşğul olurlar. Bundan fərqli olaraq təhqiqat orqanlarının fəaliyyəti isə həm prosessual, həm də qeyri-prosessual fəaliyyətlə xarakterizə olunur. Belə ki, təhqiqat orqanları istintaq hərəkətləri aparmaqla yanaşı əməliyyat-axtarış tədbirlərini də həyata keçirirlər; c) ibtidai istintaqla təhqiqat istintaq aidiyyətinə görə də bir-birindən fərqlənirlər. Təhqiqat orqanlarının istintaq aidiyyətini ən çox idarəçilik və ictimai qaydalar sahəsində törədilən cinayətlər təşkil edir. Amma ibtidai istintaq orqanlarının istintaq aidiyyətinə isə daha yüksək ictimai təhlükə törədən (ağır və xüsusilə ağır cinayətlər), istintaqın aparılması cəhətdən mürəkkəb və xüsusi metodikanın hazırlanmasını tələb edən, habelə bu və ya digər orqanların inzibati fəaliyyəti ilə az əlaqədar olan cinayətlər aiddir; ç) ibtidai istintaq öz prosessual rejiminə görə təhqiqatdan daha çox fərqlənir; d) təhqiqat və ibtidai istintaq bu prosesi aparan şəxslərin prosessual müstəqillik dərəcəsi ilə də bir-birindən, demək olar ki, ciddi surətdə fərqlənirlər, çünki təhqiqat orqanlarından fərqli olaraq, cinayət- prosessual qanunvericilik müstəntiqə prosessual cəhətdən daha geniş hüquqlar və buna münasib müstəqillik verir. Cinayət-Prosessual Məcəllənin 7.0.24, 85.1., 85.5-ci maddələrində qeyd edilir ki, məhkəmədən sanksiya alınması hallanndan başqa, ibtidai istintaqı apararkən müstəntiq qanunun tələblərini rəhbər tutaraq, ibtidai araşdırmaya prosessual rəhbərliyi həyata keçirən prokurorun göstərişlərinə və öz daxili inamına əsaslanaraq, müstəqil surətdə zəruri prosessual qərarlar qəbul edir, istintaq və ya digər prosessual hərəkətləri həyata keçirir, onlann qanuni olması və vaxtında yerinə yetirilməsi üçün şəxsən məsuliyyət daşıyır. Belə ki, ibtidai istintaq apararkən müstəntiq təqsirləndirilən şəxs qismində cəlb edilməsi, qətimkan tədbirinin seçilməsi, dəyişdirilməsi və ya ləğv edilməsi, cinayətin tövsifı, ittihamın həcmi, işin icraatına xitam verilməsi və ya məhkəməyə göndərilməsinə dair ibtidai araşdırmaya prosessual rəhbərliyi həyata keçirən prokurorun göstərişi, yaxud qəran ilə razılaşmadıqda öz əsaslandırılmış etirazını yuxan prokurora göndərməyə tam səlahiyyətlidir. Bundan başqa, müstəntiq istintaq apardığı işlər üzrə təhqiqat orqanlarına axtarış və istintaq hərəkətlərinin aparılması barədə tapşırıq və göstərişlər vermək, ayrı-ayrı istintaq hərəkətlərini apararkən kömək göstərilməsini təhqiqat orqanlarından tələb etmək hüququna malikdir. Müstəntiq tərəfindən verilən belə tapşırıqlar və göstərişlər təhqiqat orqanları üçün məcburidir (CPM-in 85-ci mad.). «Azərbaycan Respublikası Cinayət-Prosessual Məcəlləsinin təsdiq edilməsi, qüvvəyə minməsi və bununla bağlı hüquqi tənzimləmə məsələləri haqqında» Azərbaycan Respublikası Qanununun və həmin qanunla təsdiq edilmiş Azərbaycan Respublikası Cinayət-Prosessual Məcəlləsinin tətbiq edilməsi barədə Azərbaycan Respublikası Prezidentinin 2000-ci il 25 avqust tarixli Fərmanı ilə təhqiqat orqanlarının siyahısı və fəaliyyət dairəsi müəyyən edilmişdir. Hal-hazırda aşağıdakılar Azərbaycan Respublikasının təhqiqat orqanları hesab edilirlər: - daxili işlər, milli təhlükəsizlik, dövlət sərhəd xidməti, vergi, gömrük və fövqəladə Hallar Nazirliyinin orqanları - bu orqanlann müstəntiqlərinin səlahiyyətinə aid edilən cinayət işləri üzrə; - rəhbərlik etdikləri hərbi hissələrin, hərbi idarələrin, cəzaçəkmə müəssisələrinin, həbsdə saxlanılma yerlərinin, dəniz gəmilərinin yerləşdiyi ərazidə (ərazi üzrə) törədilmiş cinayətlərə dair cinayət işləri üzrə - müvafiq olaraq təhqiqatçı səlahiyyətlərini həyata keçirən hərbi hissə komandirləri, hərbi idarə rəisləri, cəzaçəkmə müəssisələrinin və ya həbsdə saxlanılma yerlərinin rəisləri, dəniz gəmilərinin kapitan- lan və digər müvəkkil edilmiş şəxslər; - əks-kəşfiyyat fəaliyyətinin təminatını həyata keçirən hərbi hissələrdə, hərbi idarələrdə təhlükəsizlik orqanlarının səlahiyyətlərinə aid olan işlər üzrə - Hərbi Əks-Kəşfiyyat Xidməti orqanlarının təhqiqatçıları aparırlar.
Seyfulla Aslanovun “İbtidai İstintaq” kitabında isə bununla bağlı aşağıdakılar  maraqlıdır:
“Təhqiqat-müvafiq təhqiqat orqanları tərəfindən qanunda nəzərdə tutulmuş qaydada həyata keçirilən prosessual fəaliyyətdir.Odur ki,prosessual fəaliyyət olan təhqiqatı,həmin orqanlar tərəfindən aşkar və qeyri-aşkar üsullarla həyata keçirilən əməliyyat axtarış fəaliyyətindən fərqləndirmək lazımdır.
CPM-in 86.5-ci maddəsinə əsasən,təhqiqatçı öz icraatında olan işlə əlaqədar qeyri-aşkar üsullarla əməliyyat-axtarış tədbirləri keçirməyə haqlı deyildir.CPM-in 86.4.5-ci maddəsində isə göstərilir ki,təhqiqatçının müvafiq təhqiqat orqanına cinayətin açılması,itkin düşmüş şəxsin və ya əmlakın tapılması üçün əməliyyat axtarış tədbirlərinin həyata keçirilməsini tapşırmaq və görülmüş tədbirlər barədə məlumat almaq hüququ vardır.”











2.İbtidai istintaqın aparılması məcburi olan cinayət işləri üzrə təhqiqat
Cinayət-Prosessual Məcəllənin 215.1-ci maddəsində deyildiyi kimi, böyük ictimai təhlükə törətməyən cinayətlər üzrə məhkəməyədək sadələşdirilmiş icraat şəklində aparılan təhqiqat istisna olmaqla, bütün cinayət işləri üzrə ibtidai istintaqın aparılması məcburidir. CPM-in 214.3-cü maddəsinə müvafiq olaraq, bu kateqoriyalı cinayət işləri üzrə cinayətin əlamətləri mövcud olduqda təhqiqat orqanı cinayət işini başlayır və cinayət-prosessual qanunvericiliyi rəhbər tutaraq cinayətin izlərini müəyyən etmək və möhkəmləndimıək, habelə cinayət törətməkdə şübhə edilən şəxsi tapmaq məqsədi ilə əməliyyat-axtarış tədbirləri və təxirəsalınmaz istintaq hərəkətləri apanr. Təhqiqatı bu şəkildə apararkən CPM-in 147, 148, 153, 207, 209, 210, 226-232, 234, 236, 238-247, 264, 268-270, 273-276-cı maddələrinin müddəalarına müvafiq olaraq, təhqiqatçı: 
- cinayət işini başlayır və bu barədə dərhal ibtidai araşdırmaya prosesual rəhbərliyi həyata keçirən prokurora məlumat verir; 
- şübhəli şəxsi tutmaq üçün, onun, zərər çəkmiş şəxsin, şahidin, mülki iddiaçının, mülki cavabdehin, şahidlərin dindirilməsi, axtanş, müayinə (şəxsi müayinə) və götürmə kimi istintaq hərəkətlərini apanr. Belə təxirəsalınmaz istintaq hərəkətləri tezliklə icra edilməli və on gün müddətində qurtarmalıdır. Təhqiqat orqanlannm təxirəsalınmaz hərəkətlərin aparılmasında gecikməsi hallan cinayətin izlərinin pozulmasına və ya məhv olmasına, cinayəti törətməkdə şübhə edilən şəxsin istintaqdan qaçıb gizlənməsinə səbəb olmaqla bərabar, cinayətin açılmasını və cinayət etmiş şəxsin tapılıb ifşa olunmasını çətinləşdirə bilər; 
- cinayətin izlərini müəyyən etmək və möhkəmləndinnək, habelə cinayətkarın axtarışını təşkil etmək məqsədi ilə təxirəsalınmaz hərəkətləri həyata keçirdikdən sonra, cinayət işinin başlanmasından 10 (on) gündən gec olmayaraq sonrakı araşdırmanın aparılması üçün işi istintaq aidiyyəti üzrə müstəntiqə göndərməlidir; 
- cinayət işinin başlanmasından 10 (on) gün keçdikdən sonra müstəntiq və ya ibtidai araşdırmaya prosessual rəhbərliyi həyata keçirən prokurorun tapşırığı ilə ayn-ayrı istintaq hərəkətlərini apanr və ya əməliyyat-axtarış tədbirlərini həyata keçirir. Cinayət izlərinin və cinayətkarın aşkar edilməsi, eləcə də cinayətin qarşısının alınması təhqiqatın nə dərəcədə düzgün aparılmasından çox asılıdır. Haqqında bəhs edilən cinayət işləri üzrə ibtidai istintaqın yüksək səviyyədə başa çatdırılmasını təmin edən şərtlərdən biri də təhqiqat orqanları tərəfindən başlanmış cinayət işləri üzrə həyata keçirilən təxirəsalınmaz əməliyyat-axtarış hərəkətlərinin dairəsinin, habelə həmin hərəkətlərin apa- nlmasının ardıcıllığının düzgün müəyyən edilməsidir; 
- cinayət işinin başlanmasından 10 (on) gün keçdikdən sonra cinayət açılmamış qalarsa, cinayəti törətmiş şəxsin müəyyən və aşkar edilməsi, tutulması və müstəntiqə təhvil verilməsinə dair tədbirlər görür. İbtidai istintaqın aparılması məcburi olan cinayət işləri üzrə təhqiqat orqanları cinayəti törətməkdə şübhə edilən şəxsi təqsirləndirilən şəxs qismində cəlb etmək, işi dayandırmaq və ya xitam etmək hüququna malik deyillər. Cinayət işi üzrə təhqiqat aparan şəxsin hansı nəticəyə gəlməsindən asılı olmayaraq o, işi öz qəran ilə müstəntiqə göndərməlidir. Cinayətin istintaqı və gələcək istiqaməti ilə əlaqədar olan bütün məsələləri, o cümlədən cinayət işini xitam etməyi, ittiham aktını tərtib etməyi və sairə məsələləri müstəntiq həll edir. İş müstəntiqə verildikdən sonra təhqiqat orqanı yalnız müstəntiqin tapşınğı ilə həmin iş üzrə əməliyyat-axtanş hərəkətləri apara bilər. Cinayət törətmiş şəxsin tapılması mümkün olmadığı hallarda isə təhqiqat orqanlan cinayətkan müəyyən etmək üçün əməliyyat-axtanş tədbirlərinin apanimasını davam etdirməli və nəticəsi barədə müstəntiqə məlumat verməlidirlər.
Seyfulla Aslanovun dərsliyində qeyd edilir:(“İbtidai istintaq”)
Təhqiqat orqanının rəhbəri təhqiqat orqanının əməkdaşlarının CPM ilə müəyyən edilmiş hüquq və vəzifələrinin həyata keçirilməsini,məhkəmənin,prokurorun,mütəntiqin və təhqiqatçının qərar,göstəriş və ya tapşırıqlarının icrası üçün müvafiq tədbirlər görülməsini təşkil edir,ibtidai araşdırmaya prosessual rəhbərliyi həyata keçirən prokurorun təhqiqat və əməliyyat-axtarış orqanlarının fəaliyyətində qanunların icra və tətbiqini  yoxlamaq imkanını təmin edir.(CPM-in 86.9-cu maddəsi)









3.Məhkəməyədək sadələşdirilmiş icraat şəklində təhqiqat
Məhkəməyədək sadələşdirilmiş icraat şəklində təhqiqat Azərbaycan Respublikası Cinayət Məcəlləsinin 127.1, 128-132, 174-176, 177.1, 186.1, 187.1, 187.2, 196.1, 197.1 və 201.1-ci maddələri ilə nəzərdə tutulmuş böyük ictimai təhlükə törətməyən aşkar cinayətlər üzrə aparılır.(CPM-in 214.4-cü mad.). Cinayət-prosessual qanunvericilik böyük ictimai təhlükə törətməyən cinayətlər üzrə məhkəməyədək sadələşdirilmiş icraat şəklində təhqiqatın aparılmasının prosessual qaydasını çox geniş və dəqiq surətdə şərh etmişdir. Bu qaydalara CPM-in yeddinci bölməsində böyük bir fəsil həsr edilmişdir. Cinayət-prosessual qanunvericilik izah edir ki, böyük ictimai təhlükə törətməyən aşkar cinayət üzrə şikayət zərər çəkmiş şəxs, onun qanuni nümayəndəsi və ya nümayəndəsi tərəfindən CPM-in 214.4-cü maddəsində nəzərdə tutulmuş cinayətlərə dair yazılı və ya şifahi formada təhqiqatçıya, müstəntiqə və ya ibtidai araşdırmaya prosessual rəhbərliyi həyata keçirən prokurora verilir. Şifahi formada verildiyi halda o, protokola daxil edilir və şikayəti vermiş və protokolu tərtib etmiş şəxslər tərəfindən imzalanır. Tərtib edilmiş protokolda: şikayət vermiş şəxs haqqında məlumatlar (soyadı, adı, atasının adı, doğulduğu il, yaşayış yeri və məşğuliyyət növü, vəzifəsi); törədilmiş cinayətlər barədə məlumatlar (cinayət qanunu ilə nəzərdə tutulmuş məhz hansı əməlin törədilməsi, onun harada, nə vaxt, necə törədilməsi, bu zaman zərər vurulmuşdursa, məhz hansı zərərin vurulduğu, o cümlədən maddi ziyanın məbləği); cinayət qanunu ilə nəzərdə tutulmuş əməlin kim tərəfindən törədilməsi və əməlin məhz həmin şəxs tərəfindən törədilməsinin nə ilə təsdiq edildiyi; şikayətdə göstərilən cinayətin törədilmə hallanmn hansı şahid ifadələri ilə və konkret olaraq hansı şəxslərin ifadələri ilə, hansı sənədlərlə, habelə hansı digər sübutlarla təsdiq edildiyi; cinayəti törətmiş şəxsin cinayət məsuliyyətinə cəlb edilməsi haqqında xahiş; şikayətin verildiyi tarix (il, ay və gün) və yer; şikayəti vermiş şəxsin imzası göstərilməlidir.Mirağa Cəfərquliyevin dərsliyində(“Cinayət prosesi”) qeyd edilir:”Böyük ictimai təhlükə törətməyən aşkar cinayət üzrə şikayət verən şəxsə bilə-bilə yalan xəbərçilik etməyə görə cinayət məsuliyyəti haqqında xəbərdarlıq edilir və bu barədə şikayətdə müvafiq qeydlər edilir. Əgər şikayət şifahi formada verilibsə, onda bu izah protokola daxil edilərək şikayəti vermiş və protokolu tərtib etmiş şəxs tərəfindən imzalanır”. Cinayət-Prosessual Məcəllənin 38-ci maddəsinə uyğun olaraq, cinayət təqibinin həyata keçirilməsi üçün səbəb və əsaslann olması qənaətinə gəldikdə təhqiqatçı, müstəntiq və ya ibtidai araşdırmaya prosessual rəhbərliyi həyata keçirən prokuror:
- yazılı şikayətə və ya şifahi şikayətin qəbul edilməsi barədə protokola dərkənar qoymaqla şikayətin daxil olduğu 24 saatdan gec olmayaraq cinayət təqibi üzrə məhkəməyədək sadələşdirilmiş icraat açmalı;
- cinayət təqibinin həyata keçirilməsi üçün səbəb və əsasların olmaması qənaətinə gəldikdə isə, şikayətin daxil olduğu vaxtdan 24 saatdan gec olmayaraq qəbul edilmiş qərarın əsaslarını göstərməklə cinayət təqibi üzrə məhkəməyədək sadələşdirilmiş icraat açılmasından imtina barədə qərar çıxarmalı;
-şikayətin məhkəmə aidiyyəti və ya istintaq aidiyyəti üzrə göndərilməsi qənaətinə gəldikdə, onun daxil olduğu vaxtdan 24 saatdan gec olmayaraq cinayətin izlərinin rəsmiləşdirilməsi (hadisə yerinin baxışı) bu zaman aşkar edilmiş əşyaların götürülməsi və müayinəsi) üzrə təxirəsalınmaz istintaq hərəkətlərini aparmaq və cinayətin törədilməsini görmüş şahidlərdən izahat almaq, öz qərarı ilə şikayəti toplanmış bütün materiallarla birlikdə müvafiq olaraq məhkəməyə və ya istintaq orqanına göndərməlidir (CPM-in 294-cü mad.). 
Haqqında söhbət aparılan cinayətlər üzrə məhkəməyədək sadələşdirilmiş icraat şəklində təhqiqat CPM-in 214 və 215-ci maddələrində nəzərdə tutulmuş qaydalara riayət etməklə həyata keçirilir. Böyük ictimai təhlükə törətməyən aşkar cinayətlər üzrə şikayətə baxarkən və ya böyük ictimai təhlükə törətməyən aşkar cinayətlər üzrə məhkəməyədək sadələşdirilmiş icraat şəklində təhqiqatın gedişində məhkəməyədək sadələşdirilmiş prosedur daxilində aparılması mümkün olmayan istintaq hərəkətlərinin aparılması zərurəti yarandıqda, təhqiqatçının və ya müstəntiqin vəsatəti, yaxud öz təşəbbüsü ilə ibtidai araşdırmaya prosessual rəhbərliyi həyata keçirən prokuror cinayət işinin başlanması haqqında qərar qəbul etmək və ibtidai istintaqın apanlmasını müvafiq istintaq orqanına tapşırmaq səlahiyyətinə malikdir. Hər bir halda təhqiqatçı, müstəntiq və ya prokuror böyük ictimai təhlükə törətməyən aşkar cinayətlər üzrə şikayət vermiş şəxsə onun şikayəti üzrə məhkəməyədək sadələşdirilmiş icraatın açılması barəsində yazılı məlumat verməlidir. Əgər belə bir sadələşdirilmiş icraatın açılmasından imtina barədə qərar qəbul edilibsə, onda qanundan irəli gələn tələbə görə 3 (üç) gün müddətində çıxanlmış qərarın surətini şikayət vermiş şəxsə təqdim etməli və ya poçtla ona göndərməlidir. Qanunvericilikdə bəhs edilən cinayət işləri üzrə təhqiqat aparma müddəti dəqiq müəyyən edilmişdir. CPM-in 295.1-ci maddəsində deyilir: «Məhkəməyədək sadələşdirilmiş icraat şəklində təhqiqat böyük ictimai təhlükə törətməyən aşkar cinayət üzrə şikayətin təhqiqatçıya, müstəntiqə və ya ibtidai araşdırmaya prosessual rəhbərliyi həyata keçirən prokurora daxil olduğu vaxtdan 10 (on) gün müddətində aparılır». Beləliklə yuxarıda qeyd olunan müddət ərzində təhqiqatçı məhkəmə baxışının hərtərəfli, tam və obyektiv aparılmasını təmin etmək üçün zərər çəkmiş şəxsi, cinayət qanunu ilə nəzərdə tutulmuş əməli törətmiş şəxsi, şahidləri və digər şəxsləri dindimıəklə, habelə zəruri arayışlar tələb etməklə cinayət qanunu ilə nəzərdə tutulmuş halları müəyyən edir. Bütün bunlar məhkəmə baxışının apaniması üçün kifayət etmədikdə, onda əlavə olaraq zəruri sübutlann toplanılması məqsədilə təhqiqatçı axtanş, götürmə, şəxsi müayinə, baxış və istintaq eksperimenti kimi təxirəsalınmaz istintaq hərəkətlərini də apara bilər (CPM-in 295.3-cü mad.). Sadalanan istintaq hərəkətlərini təhqiqatçı eyni zamanda, şikayət vermiş şəxsin, onun qanuni nümayəndəsinin və ya nümayəndəsinin, cinayət qanunu ilə nəzərdə tutulmuş əməli törətmiş şəxsin, onun müdafiəçisinin vəsatəti və ibtidai araşdırmaya prosessual rəhbərliyi həyata keçirən prokurorun göstərişi ilə apara bilər. Böyük ictimai təhlükə törətməyən aşkar cinayətlər üzrə məhkəməyədək sadələşdirilmiş icraat zamanı istintaq hərəkətlərini apararkən təhqiqatçı CPM-in müvafiq istintaq hərəkətlərinin apanlma qaydasını nəzərdə tutan maddələrinin tələblərini rəhbər tutmalıdır. Böyük ictimai təhlükə törətməyən aşkar cinayətlər üzrə məhkəməyədək sadələşdirilmiş icraatın apaniması nəticələrinə dair təhqiqatçı yekun protokolu tərtib edir, onu imzalayır, cinayət törətmiş şəxsi, onun müdafiəçisini və qanuni nümayəndəsini, habelə zərər çəkmiş şəxsi, mülki iddiaçını, mülki cavabdehi və onlann nümayəndələrini bu materiallarla tanış edir və bundan sonra icraat üzrə bütün materiallan ibtidai araşdırmaya prosessual rəhbərliyi həyata keçirən prokurora göndərir. Haqqında söhbət apardığımız məhkəməyədək sadələşdirilmiş icraatın materiallan prokurora çatdıqdan sonra o, daxil olmuş materiallara dərhal baxaraq:
- şikayətin baxılması zamanı təhqiqatçının hərəkətlərinin və həmin şikayət üzrə aparılmış icraatın qanuniliyini və əsaslılığını yoxlayır;
- toplanmış sübutlar və təhqiqat zamanı araşdırılmış hallar ittihamın irəli sürülməsinə imkan verdikdə icraatın nəticələrinə dair təhqi- qatçı tərəfindən tərtib edilmiş yekun protokolunda ittihamın irəli sürülməsini təsdiq edir və bütün materialları məhkəməyə göndərir;
- toplanmış sübutlar ittihamın irəli sürülməsi üçün kifayət qədər olmadıqda, icraatın materialları əsasında cinayət işinin başlanması haqqında qərar çıxarır və ibtidai istintaqın aparılmasını müvafiq istintaq orqanına tapşırır;
- cinayət təqibini istisna edən hallar mövcud olduqda, cinayəti törətmiş şəxs barəsində cinayət təqibinə xitam verilməsi haqqında qərar çıxarır;
- böyük ictimai təhlükə törətməyən aşkar cinayət üzrə məhkəməyədək sadələşdirilmiş icraatın materialları ilə tanış olmuş şəxslərə özünün çıxardığı qərar haqqında məlumat verir.
Seyfulla Aslanovun dərsliyində(“İbtidai istintaq”) deyilir:
“Təhqiqatçı yekun protokolu imzaladıqdan və CPM-in 296.3.1-ci maddəsində sadalanan şəxslərin materiallarla tanış olmasını təmin etdikdən sonra məhkəməyədək sadələşdirilmiş icraat üzrə bütün materilları ibtidai araşdırmaya prosessual rəhbərliyi həyata keçirən prokururora göndərməlidir.”













NƏTİCƏ
Cinayət-Prosessual Məcəllənin 7.0.22-ci maddəsinin mahiyyətindən aydın olur ki, ibtidai araşdırma cinayət işi üzrə ibtidai istintaq və təhqiqat növündə məhkəməyədək aparılan icraatdır. Cinayətprosessual qanunvericilikdən irəli gələn tələbə görə böyük ictimai təhlükə törətməyən cinayətlər üzrə məhkəməyədək sadələşdirilmiş icraat şəklində aparılan təhqiqat istisna olmaqla, bütün cinayət işləri üzrə ibtidai istintaqın apaniması məcburidir.
Yuxanda qeyd etdiklərimizi yekunlaşdıraraq deyə bilərik ki, ibtidai istintaq cinayət prosesinin müstəqil mərhələsi olub, cinayətin qısa müddətdə və bütünlüklə açılması, cinayəti törətməkdə təqsiri olan şəxslərin aşkara çıxarılması və ifşa edilməsi, cinayətin edilməsinə kömək etmiş səbəblərin və şəraitin aydınlaşdırılması, həmçinin cinayət nəticəsində vurulan ziyanın ödənilməsini təmin edən tədbirlərin görülməsi üzrə müstəntiq, təhqiqat orqanları və ibtidai araşdırmaya prosessual rəhbərliyi həyata keçirən prokuror tərəfindən yerinə yetirilən prosessual fəaliyyətdir. Bütün bunlarla yanaşı, bu fəaliyyət ciddi olaraq cinayət-prosessual qanunvericiliyə müvafiq aparılır və onun çərçivəsindən kənara çıxa bilməz.

